
ТЭЖ бағдарламасының құрылымы
І бөлім
1. ТЭЖ бағдарламасының авторы: Кошербаева Айгуль Раймкановна, бірІнші  санатты бастауыш сынып мұғалімі, еңбек өтілі- 10 жыл, 2 «А» сыныбының жетекшісі.
2.Байланыс деректері:a.k_8181@mail.ruҰялы телефон: 87055093681
3. Түйін/Кілтті/ сөздер: оқушы, ата-ана, 4К моделі,STEM.
4. ТЭЖ бағдарламасының өзектілігі.  Мектептің алдында қоятын басты мәселелердің бірі -  өркениетті, азаматтық – адамгершілік қасиеті мол, сондай – ақ бәсекеге түсе алатын биік, өркелі, терең білімді ұрпақ тәрбиелеу және «Рухани жаңғыру» бағдарламасының платформасы арқылы балалардың «Мәңгілік Ел» базалық құндылықтарын меңгеруі болып табылады[1].
«Мәңгілік Ел» ұлттық идеясын іске асырудың іргесі мектептің кезінде қалануы тиіс. Білім беру ісінде 4К моделіне: креативтілікті, сыни ойлауды, коммуникативтілікті дамытуға және командада жұмыс істей білуге басты назар аударылуда [2] деп Елбасының биылғы  жылғы  Жолдауында  атап өтілгендей STEM бағдарламалары [3]  белсенді қарым-қатынас пен командалық жұмысты көрсетеді.Балалардың бойында әлеуметтік жауапкершілікті, қазақтандық қоғамның игілігі және бірлік сезімі үшін еңбек етуге дайындықты тәрбиелеуге бағыттау  оқушы, мұғалім,ата-ана үштігінің ынтымақтастықта жұмыс жасауының нәтижесінде жүзеге асады. Аталмыш тақырып бойынша зерттеу жүргізу  бүгінгі таңда қоғамдық сұраныстан туындаған,  сондықтан  ТЭЖ бағдарламасының тақырыбы өзекті.
Сыныбымды зерттеу бойынша сынып жетекшісі ретіндегі жұмысымда келесі проблемаларды анықтадым:
· Қадағалаушы стилде ата аналары бала әрекеттерін едәуір шектеп отырады, оны шешу үшін  тәрбиелеудің демократиялық стилі қолданылатын отбасындағы балалар лидерлік қабілетінің болуымен басқа балаларды қадағалауға ұмтылуларымен ерекшеленеді;
· Ата-аналардың психологиялық сауаттылығын көтеру. Аталған мәселелерді шешу үшін мектептерде, балалар ұйымдары мен білім беру мекемелерінде арнайы тренингтер мен семинарлар, ата-аналарға арналған психологиялық оқулар ұйымдастырып отырған дұрыс. 
· балалар мен жастар арасында біріңғай рухани-адамгершілік және ұлттық мәдени құндылық жүйесінің жеткіліксіздігі;
· балалардың арасында танымдық қызығушылықтың төмен болуы және оны іске асыру тәсілдерінің аздығы;балаларда өзін-өзі қоғам субъектісі ретінде елестетудің аздығы;
· сынып жетекшінің оқушы, ата-аналармен қарым-қатынасын дамыту жолдарының инновациялық әдістердің жеткіліксіздігі;
    Осындай проблемалар әр мұғалімнің, сынып жетекшісінің алдынан шығады деп ойлаймын.Қазақстан Республикасының Білім туралы заңының 8-бабында: «Білім беру жүйесінің басты міндеті- ұлттық және жалпы адамзаттық құндылықтар,ғылым мен практика жетістіктері негізінде жеке адамды қалыптастыруға, дамытуға және кәсіби шыңдауға бағытталған білім алу үшін қажетті жағдайлар жасау» -деп жазылған. Бүгінгі күннің өзекті мәселесі адам ресурстарын арттырудың ұстанымдарын, шығармашылық ойлауды қалыптастырудың теориясын басшылыққа ала отырып әлемдік бәсекелестікке лайықты жаңа тұлғаны субъект ретінде тәрбиелеу болып отыр.Сондықтан сынып жетекші ретінде ғылыми-техникалық прогрестің  соңғы жаңалықтарымен танысып отыру- тұрақты іс-әрекеттерімнің бірі, дегенмен ақпарат тасқыны заманында бұл үрдістің дамуы қажет екендігін сезінемін.
Тәрбиелік іс-шарасы тәрбиелік жүйенің мәнмәтінінде оның мақсат, қызмет, әрекеттің субъектісі, қарым-қатынастар, басқару секілді құрамдастарының кірігуін қамтамасыз ететін мектепті басқарудың нысаны ретінде қарастырылады: (Л.И. Новикова, В.А. Караковский, Н.Л. Селиванова, В.И. Слободчикова,Л.М. Семашко,  М.Е. Демеуова, К.Ж. Кожахметова, Н.И. Хван ,М.М.Поташник және т.б.). Қазақ отбасы тәрбиесінің өзекті мәселелері педагог-ғалымдар С.Қалиев, М.Смайылова, М.Оразаев, Е.Ұзақбаева, К.Қожахметова Р.М.Қоянбаев, Ж.Б. Қоянбаевтардың еңбектерінде жан-жакты сөз болған.
5.Мақсаты: Оқушылардың шығармашылық әлеуетін дамытудаға  ата-аналармен бірлесе жұмыс істеу, сынып пен мұғалім, мұғалім мен бала, педагог пен ата-ана арасындағы  қарым –қатынасты нығайту.

Мақсаттан төмендегідей міндеттер туындады:
· жетістікке жету үшін  бірлескен әрекеттің ортақ мақсаттарын анықтау, отбасы ерекшеліктерін ескере отырып қиындықтарды бірлесе шешу;
· интеллектуалдық әлеуеттері жоғары, қоғамның әлеуметті белсенді мүшелерін қазақстандық патриотизм рухында тәрбиелеуде тәрбие жоспарына нақты қадамдар енгізу;
· оқушыларды шешім қабылдарда саналы түрде әрекет етуге және білім-білік дағдыларын өмірде қолдана білуге бағыттау;
· оқушыларды елтаным бағытында Қазақстанның тарихи, мәдени, табиғи мұрасын білуге, сақтауға тәрбиелеу;
· сананың ашықтығы негізіндеқоғамдағы өзгеріске бейім жеке тұлға тәрбиелеу.
Жаңашылдығы: адамгершілігі жоғары тұлғаны зерттеу қызметінің мәнін анықтау барысында сынып жетекшінің зерттеу қызметінің және оқушының моделі жасалынып,  инновациялық  технологиялар жағдайында шарттары мен көрсеткіштері негізделді.
6. Қатысушылар: 2«А» сыныбының оқушылары (7-8 жасар).
Енгізу мерзімі: 2015 жыл қыркүйек -2020 жыл мамыр.
Зерттеу нысаны: Оқушының жеке тұлғалық қасиеттерін оқушылар ұжымы арқылы тәрбиелеу адам дамуының негізгі қаланатын бастауыш сатыдан басталатын үрдіс.
Зерттеу пәні: Тәрбие үдерісінде оқушыларды елжандылыққа тәрбиелеу
7.Сипаттамасы: Жұмыс барысында ауқымды іс-әрекеттер мұғалімнің тәжірибелік эксперименттік жұмыста алынған өзекті тақырыбымен байланыстырыла отырып, «Рухани жаңғыру» бағдарламасы аясында бастауыш сынып оқушысына мұғалім мен ата-ананың бірлігінде  рухани-адамгершілік тәрбие беруі»тақырыбындағы ТЭЖ бағдарламасы  жүзеге асырылады. Ерекше көңіл аударарлық сфера болып, оқушының ата-анасымен мұғалімнің қарым- қатынасы саналады. Мектептің алдына  қойған міндеттер келер көмекті күшейтуді, жас өсіп келе жатқан ұрпақтың тәрбиесіне деген жауапкершілікті көтеруді үздіксіз талап етеді. 
Оқушы тәрбиесінің тиімділігін жоғарылату көп жағдайда жанұя және мектептің талабы мен ынтасын келістіре жұмыс істеуіне байланысты. ТЭЖ бағдарламасында сынып  жетекші, ата-аналардың, оқушылардың өзара қарым-қатынасы мен әрекетінде бірлікке, ынтымақтастыққа  қол жеткізу бағытын жүзеге асыру  бағыттары  баяндалған. Оның  нәтижелі шешу  мүмкіндігі, тәрбие жұмысынң негізінде ғана іске асырылатындығын дәлелдеді. Көзге түсерлік рольді мұғалім мен оның оқушылар ата-анасымен өзара қарым-қатынасы ерекше орындайды.
Сынып жетекші  ретінде ата-аналардың белсенді педагогикалық ұстанымын қалыптастыру; ата-аналарды педагогикалық-психологиялық білім, біліктермен қаруландыру;  бала тәрбиесіне ата-аналарды белсенді қатыстыру мақсатын қойдым. Оқушы отбасын зерттеу отбасының тәрбиелік мүмкіндігі мен оның күш куатының деңгейін анықтауға, соның негізінде бірлескен әрекеттің оңтайлы әдісін, формасын таңдауға, нәтижесінде тәрбие мәселесін табысты шешуге мол мүмкіндік туғызды. Сынып оқушыларымен бірге сабақта, үзіліс кезінде, жанұясымен тұрақты байланыс жүргізе отыруым нәтижесінде әрбір оқушыны терең түсінуге және онымен дұрыс қарым-қатынас жасауға септігін тигізді.
2-БӨЛІМ. Мақсатты бағдарлар.
[image: ]1.Күтілетін нәтижелер.
Сынып  жетекшінің ата-аналармен қоян-қолтық жұмыс істеуі мақсатты  түрде өте ұзақ мерзімді  қажет ететін үдеріс. Баланың  өмірін ұйымдастыруда, оның тәрбиесіне қатысты мәселелерді шешуде ортақ көзқарастың  болуы, баланың отбасы  мен мектеп жағдайындағы дамуын және әлеуметтенуін тиімді  ұйымдастыру мақсатында тәрбиенің бірыңғай ұстанымдарын қоюда, баланың жан-жақты үйлесімді дамуы  үшін тәрбиелік ықпалды тиімді және нәтижелі ұйымдастыруда сынып жетекші ата-анамен, оқушымен ынтамақтаса  жұмыс істеген жағдайда қол жеткізеді. Ата-анамен тұрақты  байланыс  орнайды, отбасы  мен мектептің балаға қоятын талаптарының бірлігі қамтамасыз етіледі. Жүйелі  түрде педагогикалық және психологиялық  ағарту  жұмыстарын жүргізу нәтижесінде ата-аналардың педагогикалық білім  дәрежесі мен  мәдениеті артады. Сынып жетекші, ата-аналар балалармен бірге әрекеттерге қатысу арқылы оқушы  тұлғасының дамуына  ықпал етеді, сабақтан тыс тәрбие шараларын ұйымдастырады. Осы ынтымақтаса  жұмыс  жүргізудің арқасында сынып жетекші, ата-ана, балалардың өзара  қарым-қатынасы  жақсарады. оқушылардың психологиялық, физиологиялық және әлеуметтік ерекшеліктерін білуі; адамгершілігі жоғары азаматты және өз Отанының патриотын тәрбиелеу «Мәңгілік Ел» жалпыұлттық патриоттық идеясының құндылықтарын ескере отырып жүзеге асырылатын болады.Білім беру ісінде мұғалім моделіне, мұғалім мен ата-ана сабақта және қосымша білім беруге оқушыны тарта отырып STEM білім беруге де қол жеткізеді.Отбасындағы тәрбие мәселесін жақсарту үшін ата – аналар және оқушылармен педагогикалық дәріс, ғылыми-практикалық конференция, ата-аналар жиналысын, т.б. жұмыстардың түрін жүргізеді.
2.Нәтижелілік (тиімділік) мониторингі.
   «Бала тәрбиесіне әке мен шешенің мүмкіндігінше бірдей араласуы үшін, жанұя тәрбиесін жоғары дәрежеде дұрыс жолға қою қажет»- деп атап көрсеткен  С.В.Сухомлинский. Бұны жүзеге асыру үшін  І тоқсанда  мектеп психологымен бірлесе отырып ата-аналарды зерттеу жұмысын жүргізіп /Қосымша А/, ата-анамен танысудан бастадым /қандай ата-аналар, олар өз баласын біле ме? Ата-аналар жиналысының бірінші отырысында сынып ата-аналарын бір-бірімен таныстыруды ұйымдастырып, психологпен бірлесе отырып алдын –ала дайындалған сауалнамаға жауап алынды.Осы мониторингті саралай келе, менің алдымда отырған оқушылардың ата-аналарының әлеуметтік жағдайлары, білім деңгейлері бала тәрбиелеуде жақсы жетістік берері мол деп ой түйдім. Ата-аналардың 75%-ы жоғары білімді болғанмен де, олардың 9%-ы ғана педагогтар, олардың бала тәрбиелеуде педагогикалық-психологиялық тұрғыдан ағартушылық білімдері жетіспейді. ІІ тоқсанда осы зерттелген ата-аналар өз балаларын қаншалықты жақсы білетіндігін зерттеп, «Өз балаңызды танисыз ба?», «Сіз қандай ата-анасыз?» атты сауалнамаларын алып,  баланы тәрбиелеуде қандай қиындықтар  бар екендігін анықтадым. Бұның менің сыныбымның келешек жұмысына көп әсері болды.
Педагогикалық, психологиялық мониторинг жүргізу үшінзерттеу нақты, фактілік материалды зерделеу, ғылыми зерттеуді талдау және жинақтау, жүйелендіру, салыстыру, салғастыру және басқа да жалпыға белгілі әдістер негізінде жүргізілді.
1.Педагогикалық диагностика әдістері:байқау; саулнамалық әдістер;қызмет өнімдерін талдау және т.б.
2. Психологиялық диагностика әдістері: стандартталған тесттер; саулнамалық әдістер; жобалық әдістер және т.б.
Мониторинг функциялары негізінде жұмыстың нәтижесі бақыланады, нәтижелер жүйелі түрде тексеріліп, түзету жұмыстары жасалынады және күтілетін нәтижелер анықталады.Оқу-тәрбие беру үрдісі жағдайында өтетін диагностикалық жағдаяттардан құрылған жеке тұлғаны зерттеу әдістерінің негізгі тобын анықтап алдым. Әрбір оқушыға психологиялық- педагогикалық бақылау картасы ашылды. Өз сыныбымның оқушыларының ұлттық тәрбиелілік сапаларының көрінуін мынадай жағдайларда бақыладым: отбасындағы мінез-құлқы, қарым-қатынасы, құрбы-құрдастарымен қарым –қатынасы, көшедегі және қоғамдық көліктегі тәртіптері, өзіне қарым-қатынасы.Бала тәрбиесі - қоғам дамуының қандай сатысы болмасын мәнін жоймайтын, әрдайым ізденіс пен жауапкершілікті қажет ететін мәңгілік мәселе. Оқушылардың тәрбиелік деңгейінің көрсеткіштері /Қосымша Б/,: олардың өз жолдастарымен, үлкендермен қарым-қатынасы, ұжымдық қарым-қатынасы. Тәрбиелік ықпалдың нәтижесінен оқушылардың өзара қарым-қатынас деңгейі мен іс-әрекеттерінің сипаты қалыптасады.
1 диаграмма. 2017-2019 оқу жылындағы  2 «А» сынып оқушыларының тәрбиелік деңгейі.
 Тәрбие нәтижесінанықтап,  оған баға беру үшін тұлғаны және ұжымды жан-жақты зерттеп, оның ішкі әлеміне еніп, тәрбие міндеттерін нақты шешу үшін әрбір оқушыны зерттеп, оның тәрбиелік деңгейін анықтау керек. Тәрбие нәтижесі оқушының тәрбиелік деңгейімен, тұлғаның санасындағы, тәртібіндегі нақты өзгерістермен анықталады. Оқушылардың тәрбиелік деңгейін анықтау үшін кешендік диагностика әдісі қолданылады.Тәрбие жұмысының нәтижелік көрсеткіштері: оқушылар дүниетанымының негіздерінің қалыптасуы, еліміздегі және шетелдердегі оқиғаларға баға бере білуі; мораль негіздерін меңгеруі, құқықтық заңды, оқушы ережесін қадағалауы; қоғамдық белсенділік, ұжымшылдық, оқушылардың өзін-өзі басқаруына қатысуы; бас көтеріп, жаңа бастамаға мұрындық болуы; эстетикалық және дене мәдениетін меңгеруі. 
ТЭЖ жүзеге асыруда қолданылатын құралдар, стратегиялар.Жобаны жүзеге асыру барысында сынып сағаттарын сындарлы тәсілдермен жүргізумен қатар, тәрбие үрдісін түрліше, жан-жақты дамыту міндетті болып табылады. Мысалы, тәрбиелеудезаманауи технология мүмкіндіктерін, электрондық кітаптарды пайдалану ұтымды. Пресс-конференция, іскерлік ойын, викторина, конкурс, жарыс, диспут, оқушы жобасы, эссе, фотокөрме, экскурсия, тренингтер, пікірталастар, дөңгелек үстел ұйымдастыру, қоғамдық, мәдени ұйымдармен байланыс жасай отырып тәрбие жұмыстарын жүргізу.  Оқушылардың азаматтық тәрбие деңгейі сауалнамалар, кері байланыс арқылы анықталып отырады.
ІІІ-бөлім. Таңдалған жанрға сәйкес баяндалған негізгі мазмұн.Бастауыш сыныпта бала бойында сана, адамгершілік сезімі, ерік-жігері сияқты қасиеттер негізі қалыптасуы қажет. ТЭЖ іске асыру барысында Назарбаев зияткерлік мектебінің тәжірибесі транцляцияланды. «2 апта ауылда» әлеуметтік тәжірибесі; «Ата-ана	қызметімен	танысу» /Қосымша В/, қайырылымдылық акциясы /сурет 2/, «Қазақ әндері», «Білімнің көзі – кітапта» /Қосымша Г / т.б жобалар іске асырылды. Он нәтижелердің әсерінен сыныпта оқушылардың білімі ғана емес тәрбиенің де динамикасы байқалды.
[image: ]Осы уақыт ішінде қандай  өзгерістер болғандығын анықтап, әрі қарай жүргізілетін жұмыстарды белгіледім. «Қазақта балаға әкеден гөрі ана көп қарайды» деген А.И.Левшин. Болашақ сынып жиналыстарында «Баланы  дұрыс тәрбиелеу жолдары» /дөңгелек үстел түрінде/,  «Баланың денсаулығы- тәрбиенің басы» /лекторий, сыныптағы дәрігер ата-анамен өткізу/, «Кіші мектеп жасындағы оқушының дамуында оқудың ролі» /пікірталас/ деген тақырыптарды енгізіп, бірлесе отырып шешу ұсынылды /Қосымша Д – мұғалімнің рефлексивті күнделігі/.
Рухани жаңғыру аясында оқушыны оқыту, тәрбиелеу үшін әр мұғалім ата-аналармен жағымды қатынас орнатып, оларды өзінің негізгі одақтасына, көмекшісіне айналдырғаны абзал. Ата-анамен қарым-қатынас ақылдасу тұрғысынан жүзеге асырылғаны дұрыс шығар. Әр ата-анаға «Сізден артық балаңызды білетін бұл дүниеде бір адам жоқ! Балаңызға сізден артық та ешкім жоқ!» деп, олардан ақыл сұрау керек, олармен ақылдасу керек: «Балаңыздың оқуын (не тәртібін) бұдан да бетер жақсарту үшін не жасау керек деп ойлайсыз? Қандай ұсыныс жасар едіңіз мектепке?» деп. Осылайша ата-аналарды біртіндеп өз балаларына жағымды ықпал жасауға беттерін бұрдым. Ата-аналар жиналыстарының тақырыптары қандай болатындығын талқыладық. Біз әуелден тақырыптардың жалпылама және абстрактілі болмайтындығы туралы уәделестік. Мәселен, еш мағынасы жоқ мыналар секілді тақырыптарды қолданбауға келістік: «Бала тәрбиесіндегі әкенің маңызы», «Әке - асқар тау, ана - таза бұлақ», т.б., т.с.с.
Жобаны іске асырыла отырып, нәтижесінде мынандай ата-ана жиналыстарының тақырыптары  ұсынылды: Баланың оқуға деген ынтасын қалай арттыруға болады?  Мектеп пен ата-ана қарым-қатынасын қандай жолдармен жақсартамыз?  Баланың мектеп өміріне белсенді араласуына қалай ықпал ету керек? Баланың рухани мәселелермен қызығуын қалай арттыруға болады? Баламызды кітап оқуға қалайша ынталандырамыз? Баламен бірге кітап оқудың тиімді амалдары қандай? Баланың күн тәртібін қалайша құрастырамыз?.  
[image: ]Рухани жаңғыру бағдарламасының нақты бағытының бірі «паргматизм» бойынша  өткен «Қаржылық сауаттылық оқушыға керек дағдыма?» атты  дөңгелек үстел  соның дәлелі.
Мысалы, сынып оқушылары 97% қосымша білім берумен қамтылған. Бүгінгі таңда STEM білім берудің маңызына көздерін жеткізе отырып, робототехника, 3d модельдеу, радиотехника т.б қалалық үйірмелерге барады. Бұл оқушы-сынып жетекші-ата-ата жұмысының бірлескен  нәтижесі /Қосымша Е /. Білім сапасы 1 сыныпта 84%  болса, 2 сыныптың 1 тоқсан қорытындысы бойынша 90% жетті. 6% өсу динамикасы байқалады. Оқушылардың тәртібі  үлгілі, қоғамдық жұмыстарға белсене қатысады.
Болашаққа ұсыныстар:
· STEM бағдарламалары сыни ойлау мен проблемаларды шешу дағдыларын дамытады. Себебі, 7-14 жас аралығындағы оқушыларға арналған STEM бағдарламалары олардың тұрақты сабақтарына қызығушылықтарын арттырады. Мысалы, жас техниктер станциясына баратын STEM оқушылары парашют, ракеталар немесе ұшақтар құрастырады және оларды ұшырып жұмыс істейді солай өз білімдерін нығайта алады. Оқушылар әрқашан көрмейтін немесе естіген терминдерді оңай түсінбейді, ойын-сауық эксперименттерін жасап жатқанда осы терминдерді оңай түсінетіндіктен, 4К дағдылары дамитындықтан қосымша білім берумен серіктестікте жұмыс жасау, ата-аналар тарапынан қолдау табу қажет.
- Рухани жаңғыру бағдарламасы аясында сыныптан тыс іс-шараларда «Тәрбие және білім» атты кіші бағдарламасының «Отаным - тағдырым» базалық бағытының жаңа буын мектеп оқушыларын тәрбиелеудегі маңызын анықтай отыра, іс-тәжірибемен ұштастыру, оқушылардың елжандылық қасиеттерін қалыптастыруда сынып жетекшінің моделін жетілдіру.
Елжанды тұлға тәрбиелеуде қосымша білім беру ұйымдарымен бірлесе отырып мысалы, «Сөз-тілдің көркі», «Дарынды ұрпақ – ел болашағы», «Туған жер. Туған ел. Туған глобал» тақырыбында әр түрлі шараларөткізу ұсынылады. Жалпы білім беретін мектептерде Назарбаев Зияткерлік мектептерінің тәрбие жұмысын  таратуға қатысу.
Қорытындылай келе ТЭЖ дұрыс іске асыруда, оқушыларды елжандылыққа тәрбиелеудің әдістемелерін негіздей отырып сынып сағаттары, оқу-тәрбие үрдісіне «Рухани жаңғыру» бағдарламасын жүзеге асырудағы «Тәрбие және білім» бағытындағы мақсаттар жүзеге асады. «Патриот болу - бұл Қазақстанды өз жүрегінде ұялату», - деп мемлекет басшысы айтқандай, патриотизмге баулудың өзегі мектеп болып қала бермек. Ол үшін «тәрбиеленуші оқушы»-«сынып жетекші»-«ата-ана» үштігі бірлесе жұмыс жасауы нәтижеге жетелейді. 

